
  حازم شومان


  
  سلام عليكم ورحمة الله وبركاته. ناس كتير اوي يا جماعة بتسأل سؤال واحد. انا بقى لي تلات اربع سنين بدعي ربنا دعوة معينة. في مشكلة كبيرة عندي الدعوة دي ما بتستجابش ليه ؟ انا يعني ممكن في ادعية تانية استجيبت. الدعوة دي بالزات ليه ؟ لأ انا محتاج جدا ان الدعاء ده يستجاب. محتاج

  جدا ان الكرب ده يفرج محتاج جدا. يا شباب سبحان الله العظيم قضية لما يكون فيه دعوة معينة ما بتستجابش. السبب ايه؟ اول حاجة لازم تسق في اختيار ربنا لك

  دي اول حاجة يا جماعة ربنا اختار لك احسن حاجة في كل حاجة في الوجود. ربنا اللي هو اللي اختار لك محمد نبي ورسول عليه الصلاة والسلام. فيه احسن من كده رسول في

  ربنا اختار لك الجنة في مكان احسن من كده في الوجود. ربنا هو اللي اختار لك القرآن فيه كتاب احسن من كده في الوجود. ربنا اللي اختار لك الاسلام فيه دين احسن

  من كده في الوجود لما اب يختار لابنه احسن مدرسة واحسن محفظ قرآن واحسن نادي واحسن رياضة يعملها وبعد كده ييجي يجيب له بوكو شيكولاتة يقول له لأ انت بالتأكيد

  استرخصت انت بالتأكيد كان قدامك حاجة احسن من كده وما رضيتش. اوعى تظن ان في حاجة في مصلحتك ربنا منحها عنك. اوعي تظني ان في حاجة كان فيها سعادتك والخير

  ومصلحتك وربنا منحها عنك. على فكرة في ادعية انت طلبتها من ربنا فعلا لو كانت استجيبت انت كنت فرحت جدا جدا. بس كانت هتبقى فرحة سريعة ممكن يبقى فيه ندم رهيب بعدها. ممكن يبقى فيه هم وغم وتواضع وحشة. للموضوع ده ويدعو الانسان بالشر دعاءه بالخير. الانسان لو عارف الفرق بين الشر للخير

  يا رب اتجوز فلانة وفلانة دي لو اتجوزها هتبقى مشكلة كبيرة في حياته. يا رب فلان يكون من نصيبي وفلان ده هتبقى كارسة لو اتجوزت هي مش عارفة الحقيقة ولا بواطن الامور عشان كده. يا شباب والله يعلم وانتم لا تعلمون. الاية ديت بلسم بينزل على قلوب المؤمنة

  الموقنة بقدر الله. وعسى ان تكرهوا شيئا وهو خير لكم. وعسى ان تحبوا شيئا وهو شر لكم. انت مش عارف. والله يعلم وانتم لا تعلمون غير ان طب انت عرفت منين انك انت دعيتي كتير ؟ عرفت ان ان يا جماعة فيه ناس كتير اوي بتدعي غلط. فيه ناس كتير ساعات انت بتاخد الدواء الدكتور يقول لك

  انت بتاخده غلط غلط الحباية دي لو ما اتاخدتش بعد الاكل اصلا ممكن تجيب قرحة في المعدة. غلط فيه ناس كتير بتدعي غلط. النبي عليه الصلاة والسلام لما كان عنده حاجة من الله سبحانه وتعالى

  قال فدعا ثم دعا ثم دعا فقال لي عائشة اشعرت ان الله قد افتاني؟ فيما استفتيت؟ وفي ربنا استجاب دعائي. متخيلة في ناس تجيب دعاء. النبي دعا ليل نهار. اربعة وعشرين ساعة متواصلة. عشان دعاء يستجاب له. انت ليه معتقد ان الدعاء مش محتاج مجهود؟ جربت دوقتي

  في انك انت تقعدي راكفة ركعتين نص ساعة ساعة. دقت انك تقعد في سجدة ربع ساعة تعيط لربنا وتتوسل. دقت انك تنزل تزور مريض وتدعي تتصدق وتدعي دقتوا يا جماعة ان الدعاء يبقى مجهود. يبقى لايف ستايل ده حق وحقيقي. قبول حياة استجابة الدعاء. عشان كده عشان كده يا شباب

  طيب الدعاء اتعب في الدعاء. ما يمكن انت ما تعبتش بحق وحقيقي. الحاجة اللي بعد كده فيه عبيد بيتعاملوا مع ربنا التعامل القطاعي. عارفين يا جماعة طيب اللي هو ايه؟ انا دخلت المرة دي ما خدتش اللي انا عايزه. لا لا لا يبقى مش داخل المحل ده تاني. حبيب قلبي ربنا لا يتعامل معه كده سبحانه وتعالى. ربنا اداك حاجات كتير جدا

  انت اللي مش مركز مع ربنا. الحاجة اللي انت عايزها من ربنا دي ربنا اداك الف حاجة تانية. والله العزيم لو حاجة واحدة منهم راحت من حياتك هتلف حوالين نفسك سنين طويلة. انت اللي مش

  ركز ربنا مديك ايه وربنا مالي حياتك بايه احنا مركزين مع الحاجة اللي احنا عايزينها بس. او اللي احنا حاسين ان احنا عايزينها بس ما تتعاملش مع ربنا تعامل العبد القطاعي ده. لأ

  اه بص لحياتك جملة شف ربنا اداك ايه شف لو فيه ابتلاء في نقطة في الف نقطة تانية غيرك بين الحيا والموت بسبب حاجات ربنا اداها لك واتحرم وربنا مديها لك انت بص عشان قلبك يدوب من حسن الظن بالله. افتكر ربنا عمل لك ايه. وربنا اداك ايه؟ تصور ان الدعاء هو مصباح

  علاء الدين احكوا كده الموضوع يتغير غلط يا جماعة الدعاء مش حاجة فورية. الدعاء هو ان الحياة تتغير فجأة في طرفة عين غلط يا جماعة ده تصور غلط الدعاء برضو محتاج جهد وصبر والحاح واستمرار وشف ربنا هيعمل لك ايه ربنا قريب مجيب واحيانا بيبقى فيه ابتلاء معين ربنا

  بيغير حياتك كلها به. اه والله. انا ياما حصلت دي في حياتي. ان ابتلائي يقعد تلات اربع خمس سنين وست سنين. وادعية كتير جدا تستجاب. كتير جدا ده هو طب يا رب ليه ؟ اصل الدعاء ده عشان يستجاب. انت بدأت تزبط قيام الليل. بدأت تزبط الصيام. بدأت تزبط الصدقة. بدأت تزبطي حجابك. بدأت تشتغل في الدعوة

  بدأت تحسن اخلاقك. بدأت يبقى عندك ورد قرآن. فيه الدعاء ربنا غير لك حياتك به. وبعد كده استجابه. ياما حصلت. ابشر ابشروا يا جماعة ربنا قريب مجيب. مستحيل يقول ادعوني استجب ولا يستجيب. مستحيل. النبي عليه الصلاة والسلام الصادق المصدوق يقول ادعوا الله وانتم موقنون

  شبه ربنا لا يستجيب! مستحيل! ربنا قادر! بص لجسمك! بص لعينيك! بص لتشريح! عضلات جسمك والمدين عضلة اللي بيتحركوا مع كل خطوة انت بص المراكز مخك بص للمية وستين مليار سنة ضوئية. اللي مليانين مجرات ونجوم ربنا قادر ربنا كبير ربنا رحيم. ربنا ارحم الراحمين

  احسن الظن بالله سبحانه وتعالى. واوعى تقول بقى لي سنين بدعي. كمل دعاء. كمل دعاء والفرج جاي جاي. ما تركزش بقى. كمل حياتك مع ربنا وعبادتك بطاقتك وايقن ان الفرج جاي جاي في الميعاد اللي ربنا يعلم ان ده الخير لك. ربنا سبحانه وتعالى هو يعني اجمل اجمل

  من يقدر امورك وخير الرازقين وخير الناصرين وخير الغافرين وخير الراحمين واحسن الخالقين سبحانه وتعالى. اللهم انا نسألك فحسن الظن بك وصدق التوكل عليك. اللهم انا نسألك حسن الظن بك. وصدق التوكل عليك. اللهم انا نسألك حسن الظن

  بك وصدق التوكل عليك اللهم امين

